
Ukiumoortumik naatsorsuutinut 2016-imut kukkunersiuisut 

oqaaseqaataat 

1. Ukiumoortumik naatsorsuutinik kukkunersiuineq 

1.1 Ukiumoortumik naatsorsuutit 

Nukissiorfiit aqutsisuinit ukiumoortumik naatsorsuutit 2016-imut tunngasut kukkunersiornerat 

naammassivarput. Ukiumoortumik naatsorsuutit imatut takutitsipput: 

 

 2016 2015 

 t.kr. t.kr.  _______ _______ 

Naatsorsuutit inernerat (23.496) (23.199) 

Pigisat naliliutit 4.692.901 4.835.175 

Namminerisamik aningaasaatit 2.995.806 2.993.431 

 

 

1.2 Nalorninarsinnaasunik nalilersuineq aamma kukkunersiuinermik 

pilersaarusiorneq 

Kukkunersiuineq ingerlanneqarpoq kukkunersiuinermut pilersaarusiaq uagutsinnit suliarineqartoq 

aallaavigalugu. Kukkunersiuinermut pilersaarummi qulakkeerneqartussaavoq kukkunersiuinermi 

pingaarnernik aamma nalorninarsinnaasunik qitiutitsinissaq, tassa niuernermi aamma allaffissornermi 

sammisat iluanni, tamakku ukiumoortumik naatsorsuutinut pingaaruteqartuugaangata. 

 

Suliffeqarfiup aqutsisuinit oqaloqatiginninnerput tunngavigalugu kiisalu suliffeqarfiup 

ingerlatsinerinut aamma pissutsinut uagut ilisimasavut allat tunngavigalugit kukkunersiuinermut 

pilersaarusiornitsinnut aamma kukkunersiuinitsinnut atatillugu sammisaqarfiit, tassa ukiumoortumik 

naatsorsuusiornermut atatillugu malunnaateqartumik kukkusoqarsinnaaneranut 

nalorninartorsiorfiusinnaasut paasivavut.  

 

Tamatuma kingunerisaanik kukkunersiuinermi pingaartumik qitiutinneqarput naatsorsuutini 

immikkoortut aamma sammisaqarfiit nalorninartoorfiusinnaasut makkuusut: 

 

 Kaaviiaartitsineq 

 

Sammisanut allanut tunngatillugu ukiumoortumik naatsorsuusiornermi kukkunissamut 

nalorninartoqarsinnaasut nalinginnaasutut nalilerneqarpoq, taamaattumillu kukkunersiuinermi suliat 

annikinnerusimapput. 

1.3 Suleriaatsinik aamma suliffeqarfimmi namminermi misissuisarnernik 

kukkunersiuineq 

Kukkunersiuinermi taamatuttaaq ilanngunneqarput suliffeqarfiup nalunaaruteqartarnermut atortui, 

suleriaatsit aamma suliffeqarfimmi namminermi misissuisarnerit illersorneqarsinnaasumik 

atuunnersut. Tamatumani siunertaavoq maluginiassallugu naatsorsuutinut nalunaarsuisarnerit eqqortut, 

uppernassusillit aamma piffissamik eqquisut pigineqarnersut, tamakku naatsorsuutit 

saqqummiunneqarnissaannut tunngaviussammata. 

 

Suliffeqarfiup suleriaasii aamma suliffeqarfimmi namminermi misissuisarneri nalilersorpavut, 

tamatumunnga immikkut ittumik ilanngullugit sammisaqarfiit nalornisoorfiusinnaasunik ilaqartut 

makkuusut:  

 

 Kaaviiaartitsineq 

 Sulisoqarnermut aningaasartuutit 

 Sanaartukkanik pigisat nalillit 

 Nioqqutissanik uninngasuutit 

 Nioqquteqarnermi aamma sullissinerni pisassareriikkat 

 Aningaasat tigoriaannaat 

 Nioqqutissanik aamma sullissinernik pisisarfiit  

 

 

Uagut paasisarput tunngavigalugu suleriaatsit aamma misissuisarnerni iliuutsit misissukkavut, 

suliffeqarfiup suliassai aamma annertussusia mianeralugit ilimagineqarsinnaasunik naammassinnittut, 

tassa atuisinnaanermut, akuersissuteqartarnermut, nalunaarsuinermut aamma akiliisarnermut 

piumasaqaatit eqqarsaatigalugit, taamaattorli innersuussutigaarput management letter (allakkat 

pisortamut ilisimatitsissutit) 7. november 2016-imeersut, taakku pisortamut nassiunneqarput 

ingerlaavartumik kukkunersiuinermik ingerlatsinitsinnut atatillugu, tassa pissutsit tulleriiaarlugit 

allattorpavut kukkunersiuinitsinnut atatillugu qularnaarlugit paasisimasavut, isumarpullu malillugu 

pisortaasumut ilisimatitsissutigineqartariaqartut.   

 

1.3.1 IT-mik ataatsimoortumik nakkutilliinerit 

Kukkunersiuinitsinnut atatillugu suliffeqarfiup IT-mik ataatsimoortumik nakkutilliinerat 

misissorpavut. 

 

IT-mik ataatsimoortumik misissuisarnerit taakku tassaapput aqutsisut pilersissimasaat suliffeqarfiup 

IT-mi atortuini aallaavinnut pingaaruteqartunut tunngatillugu, tassani siunertaralugu 

nakkutigineqarluartumik aamma isumannaatsumik IT-mik atuineq kiisalu tamatuma kingunerisaanik 

tatiginartumik paasissutissanik passussisarneq niuernermi periutsinik IT-mik tunngaveqartunik 

suliaqarnermi tapersersorneqassammat.  

Kukkunersiuinermut atatillugu Deloittemit IT-mik ataatsimoortumik nakkutilliinerit ilaat,  tassa 

ukiumoortumik naatsorsuutinik saqqummiussinissamut attuumassuteqartutut nalilikkavut, taakku 

eqqortumik takutitsisunik pingaaruteqartumillu kukkusumik paasissutissiinngitsunik 

saqqummiussinissamut attuumassuteqartutut, kiisalu inatsisitigut piumasaqaataasunut 

naapertuisuusutut isigisavut, kukkunersiorneqarput. 

 

Kukkunersiuinermi tamarmiusumi tunngavigineqartarput ilaatigut suliffeqarfimmi namminermi 

nakkutilliinernut attuumassuteqartut aammattaaq suliffeqarfimmit sullissisartuni, tamatumunnga 

ilanngullugit tigussaasumik nakkutilliinerit aamma nakkutilliinerit automatiskiusumik 

ingerlanneqartartut atuisut atortuinit ingerlanneqartartut, tassa suliffeqarfiup aamma sullissinernik 

pisiffigisartakkat atugaat, taamatuttaaq isersinnaanermut pisinnaatitaaffiit niuernermik ingerlatsinermi 

Xellent-imi atorneqartut. IT-mik ataatsimoortumik nakkutilliinerit kukkunersiorneqarneranni 

ilanngunneqanngillat allaffissornermi ingerlatsinerni automatiskiusumik nakkutilliinernik 

nalilersuineq. 

 

IT-mik ataatsimoortumik nakkutilliinernik kukkunersiuinitsinnut atatillugu qularnaarlugu paasivarput, 

Nukissiorfiit uppernarsaasersuutinik tunniussaqarsinnaanngitsut sammisani kukkunersiuinermik 

ingerlatsiffiusut annertunerpaartaannut tunngatillugu. 

 

Sammisaq pingaarneq Sammisamut ilaasoq 

A. IT-mik ingerlatsineq 

A2. Qarasaasiamiittunik isumaatsumut toqquisarneq 

A3. Isersinnaaneq  aamma ajortittoqannginnissaanik sillimaneq  

A4. Environmental mechanisms 

A5. Ajutoornissamut upalungaarsimaneq 

B. IT-mik isumannaallisaaneq 

B1. IT-p isumannaatsuunissaanut aqutsineq 

B2. IT-p isumannaatsuunissanut allaffissornermi suliat 

B3. Qarasaasiat avataaneersunit iserfigineqannginnissaannut 

isumannaallisaaneq 

C. Netværk-imik aamma atortut software-nik 

atuutilersitsisarneq aserfallatsaaliuinerlu 

C1. Allanngortitsinissamut nakkutiginninneq – Netværk-imut aamma 

attaveqaqatigiinnermut software 

C2. Allanngortitsinissamut nakkutiginninneq – Atortunut software 

D. Program-inik allanngortitsisarneq D1. Change Governance 

E. Applikationinik aamma databasinik 

atuutilersitsisarneq aserfallatsaaliuinerlu 

E1. Allanngortitsinissamut nakkutiginninneq – Applikationer 

E2. Allanngortitsinissamut nakkutiginninneq – Databaser 

E3. Allanngortitsinissamut nakkutiginninneq – Datakonvertering 

 

Sammisanut matuma siulianiittunut tunngatillugu IT-mik ataatsimoortumik nakkutilliinerit 

qulaajarneqanngillat, tamatumunnga pissutaalluni uppernarsaasersuutit ujartorneqartunik 

tunniussisoqarnerata amigaataanera. 

 

Tamatuma kinguneraa kukkunersiuinermi Xellentimut tunngatillugu IT-mik nakkutilliinerit 

tunngavigineqarsinnaasimannginnerat, taamaattumik nalorninartut tamatumunnga attuumassuteqartut 



Deloitte  

 

 

267 

qulaajarneqartariaqarsimapput suli allanik kukkusumik paasissutissiisoqarsinnaaneranik 

misissueqqinnerit atorlugit. 

  

1.3.2 Peqqusersiortoqarsinnaaneranut aarlerinartoqarsinnaanera pillugu ulluinnarni 

aqutsisumik oqaloqatiginninneq 

Kukkunersiuinissatsinnik pilersaarusiornitsinnut atatillugu suliffeqarfiup ulluinnarni aqutsisua 

apeqquteqarfigivarput peqqusersiortoqarsinnaaneranut aarlerinartoqarsinnaanersoq. Ulluinnarni 

aqutsisup uagutsinnut ilisimatitsissutigaa nammineq naliliinini tunngavigalugu 

peqqusersiortoqarnissaanut immikkut aarlerinartoqarnissaa ilimaginagu, kiisalu suliffeqarfimmi 

pitsaasumik nakkutilliisarnermut atugaqarlutik tamakku ukiumoortumik naatsorsuutini 

pingaaruteqartunik kukkusumik ilisimatitsinissanik aarlerinartuusinnaasut, tamatumunnga 

ilanngullugit naatsorsuutigut uukapaatitsiniarnerup kingunerisaanik kukkusumik ilisimatitsineq 

imaluunniit suliffeqarfiup pigisaanik nalilinnik atornerluineq pinngitsoortissagaat. Taamatuttaaq 

ulluinnarni aqutsisup ilisimatitsissutigaa peqqusersuuteqarsimanernik imaluunniit 

peqqusersuuteqarsimasinnaanermut ilimagisanik misissuisoqarneranik ilisimasaqarnani. 

Tamatumunnga atatillugu oqaatigissavarput kukkunersiuinitsinnut atatillugu ukiumoortumik 

naatsorsuutinik peqqusersiorsimanerup kingunerisaanik kukkunernik naammattuugaqannginnerput. 

 

 

1.4 Pissutsit ukiumoortumik naatsorsuutinik naliliinissamut malunnaatilimmik 

pingaaruteqartut 

Kukkunersiuineq tunngavigalugu pissutsit immikkut ittut erseqqissassavavut, taakku aqutsisut 

ukiumoortumik naatsorsuutinik naliliinissaannut pingaaruteqartuummata: 

 

1.4.1 Isumaqatigiissutit tunngavigalugit aaqqiinerit  

Suliffeqarfiup aqutsisuisa qinnuiginninnera tunngavigalugu piffissami juunimiit 2016 septembarimut 

2016 suliffeqarfiup sulisuisa tamarmiusut atorfinitsinneqarnerminni isumaqatigiissutaat aamma 

maajimi 2016-imi akissarsiaasa allagartaat tamaasa misissorpavut. Tamatumunnga atatillugu 

qularnaarlugu paasivarput sulisunut ataasiakkaanut tunngasunik ilaatigut pingaaruteqartunik aamma 

pingaaruteqarpallaanngitsunik kukkuneqartoq, tamakkulu allakkiami 19. septembari 2016-imeersumi 

tulleriiaarpagut.   

 

Decembarimut 2016-imi akissarsiassat suliarineqarnerannut atatillugu aqutsisuisa akuersissutigaat 

akissarsianut iluarsiissutissat katillugit 6,1 mio. koruunit, taakku sulisunut maskinmesterit 

isumaqatigiissutaat malillugit atorfeqartinneqartunut tunngasuunerupput. Aaqqiissut taanna tapisiamut 

aalajangersimasumut tunngasuuvoq 1. apriili 2008-mi atuutilersimasumut aammattaaq akissarsianut 

iluarsiissut isumaqatigiissut nutaaq 1. apriili 2015 atuutilersoq tunngavigalugu, taakku Nukissiorfinnit 

sulisunut pineqartunut ingerlaavartumik akilerneqartarsimanngilaq. Tigusillattaarluta naatsorsukkat 

misissorpavut aamma akit atorneqartut isumaqatigiissummut naapertuunnersut misissorlutigit, 

tamanna oqaaseqaateqarnissamut pisariaqartitsisimanngilaq. 

 

Taakku saniatigut aqutsisut ukiup naaneranut atatillugu akuersissutigaat 4,8 mio. koruuninik 

iluartitsisoqassasoq, taakku maskinmesterit isumaqatigiissutaat tunngavigalugu siusinnerusukkut 

atorfeqartinneqarsimasunut tapisiassaannut akilerneqarsimanngitsunut tunngasuupput. Taaamatuttaaq 

tigusillattaarluta naatsorsukkat misissorpavut aamma akit atorneqartut isumaqatigiissummut 

naapertuunnersut misissorlutigit, tamanna oqaaseqaateqarnissamut pisariaqartitsisimanngilaq. 

 

Matuma siuliani aaqqiissuteqarneq 2016-imi naatsorsuutit inernerannut nalunaarsorneqartumut 

katillugit 10,9 mio. koruuninik sunniuteqarpoq, sulisoqarnermut aningaasartuutinut tamanna 

ilanngunneqarpoq. 

 

1.4.2 Nioqqutissanut sullissinernillu pisisarfinnut akiitsut  

Nioqqutissanut sullissinernillu pisisarfinnut akiitsunik kukkunersiuinitta kinguneraa kingumoortumik 

allattugaqaqqinnerit pisissarfinnut akiitsunik ilanngunneqarsimanngitsunik katillugit 5,7 mio. 

koruuniusunik. Kukkuneq naleqqussarneqarpoq pigisanut sanaartugaanngitsunut nalilinnut aamma 

pigisanut sanaartukkanut ilassutissanut tunngasuullutik.  

 

Tamatuma saniatigut qularnaarlugu paasivarput pisisarfinnut tunngasut piffissami 1. januaari 2017-

imiit – 22. februaari 2017-imut naatsorsuutinut allallugit ilanngunneqarsimasut ukioq 2016-imut 

naatsorsuutinut tunngasuusut, taamaalillutillu ukiumut kukkusumut naatsorsuutinut 

ilanngunneqarsimallutik. Kukkuneq katillugit 1.927 t. koruuninik annertussuseqarpoq, kisianni 

aqutsisut uppernarsarpaat tamanna iluarsineqassanngitsoq, tassa kukkunerit ataasiakkaarlutik 

nalilerneqarmata ukiumoortumik naatsorsuutinut ataatsimut isiginnilluni pingaaruteqanngimmata. 

Kukkuneq takussutissami immikkoortoq 3.1-imi takuneqarsinnaavoq.  

 

1.4.3 Uuttuutinik uninngasuutigineqartunik kisitsineq 

Uuttuutit toqqorsivinni uninngasuutit 31. decembari 2016 killiffigalugu pigineqartut 

kisinneqarnerannut atatillugu qularnaarlugu paasivarput sumiiffinnit tamanit kisitsinernut 

allattuiffiusimasunik pissarsisoqarsimanngitsoq, ilisimatinneqarpugullu kisitsisimanernik, 

tamatumunnga ilanngullugit nikingassutinik malitseqartitsisarneq, sumiiffinnit tamaneersunit 

pissarsiniartarneq assut unamminartoqartoq. Misissorpavut uuttuutinut toqqorsivinni uninngasuutinut 

tunngatillugu 31. decembari 2016 killiffigalugu annertunerpaartaasa tiguneqarsimanerisa 

uppernarsaatitaqarnerat, kisianni inassutigaarput siunissami sumiiffinniit tamanit kisitsisimanerit 

uppernarsaatitaat pissarsiarineqartassasut, taamaaliornikkut qulakkeerneqassammat iluarsiissutit 

tamarmik ingerlaavartumik aaqqinneqartarnissaat.  

2. Ukiumoortumik naatsorsuutinut oqaaseqaatit  

Ukiumoortumik naatsorsuutit inaarsarneqarnerannut atatillugu misissueqqissaarnerit, sanilliussinerit, 

tigusiffiginnillattaarluni naatsorsuutinut allattukkanik ilanngussanik aamma naligiissaarinernik, 

nalunaarsukkanik aamma naatsorsuutini paasissutissanik allanik paasiniaalluta ingerlatsivugut, tassa 

uagut ukiumoortumik naatsorsuutinik aamma aqutsisut oqaaseqaataannik kukkunersiuisutut 

oqaaseqaateqarnissatsinnut pisariaqartutut isigisatsinnik. 

 

2.1 Naatsorsuutitigut angusat aamma ingerlatsinermut tapiissutit 

Ukiumi pineqartumi angusat tassaapput amigartoorutit 23.496 t. koruunit 2015-imi amigartoorutit 

23.199 t. koruuniullutik.  

 

Aqutsisut aqutsisut nalunaarutaanni ukiumi pineqartumi naatsorsuutitigut angusat ineriartornerannut 

peqqutaasut pingaarnerit nassuiaassutigaat. 

 

2.1.1 Ilanngaaseereerluni kaaviiaartitat 

Ukiumi pineqartumi 2016-imi ilanngaaseereerluni kaaviiaartitat tassaapput 825.415 t. koruunit 2015-

imi 852.260  t. koruuniullutik.  

 

Innaallagissamut, imermut aamma kiassaanermut 2016-imi ilanngaaseereerluni kaaviiaartitat 

annertussuseqarput 789.287 t. koruuninik 2015-imi 816.681 t. koruuniullutik, taakku misissuinermik 

tunngaveqartumik kukkunersiorneqarput, tassani suliffeqarfiup suleriaasii misissorpavut aamma 

suliffeqarfimmi namminermi nakkutilliinerat misissorlutigu pitsaasumik ingerlanneqarsimanersoq 

kaaviiaartitsinermik nalunaarsuinermi pingaaruteqartumik kukkunissamut pinngitsoortitsinissamut. 

Tamatuma saniatigut naatsorsuutinik misissueqqissaarluta kukkunersiuineq ingerlapparput, tassani 

kaaviiaartitsinertut allattorneqarsimasut nioqqutigineqarsimasutut nalunaarsorneqartunut 

sanilliunneqarput aammattaaq innaallagissamut, imermut aamma kiassaanermut akigitinneqartunut 

atuuttunut sanilliunneqarlutik. 

 

Ilanngaaseereerluni kaaviiaartitat allat 2016-imi tassaapput 36.128 t. koruunit , 2015-imi 35.579  t. 

koruuniullutik, katinnerisa 43 %-iat (2015-imi 43 %-iusut) tassaapput uuttuutinik attartortitsineq, 

taakku akilersinneqartarput innaallagissamut, imermut aamma kiassaanermut akiliisitsinermut 

atatillugu. Katinnerisa 20 %-iat (2015-imi 24 %-iusut) tassaapput aqqusinerni qullernit isertitat, taakku 

Namminersorlutik Oqartussanit ukiumoortumik naatsorsuutaannut naligiisinneqarput.  

2.2 Oqimaaqatigiissitsineq 

 

2.2.1 Sanaartukkanik pisigisat nalillit aamma naliliutit sanaartugaanngitsut 

Sanaartukkanik pigisat nalillit 31. decembari 2016 killiffigalugu naleqarput 4.411 mio. koruunit, 31. 

decembari 2015-imi 4.511 mio. koruuniullutik. Taakkuninnga 2016-imi sanaartukkat suli 

sanaartorneqartut 37.619  t. koruuniupput, 2015-imi 65.710 t. koruuniullutik. 

 

Pigisat naliliutit sanaartugaanngitsut qarasaasiami software 31. decembari 2016 killiffigalugu 26.082  

t. koruuninik naleqarput 31. december 2015 killiffigalugu 22.413 t. koruuniullutik. Taakkuninnga 

2016-imi software ineriartortinneqartut 1.950 koruuninik naleqarput 2015 0 t. koruuniullutik. 

 

Suliffeqarfiup nalunaarsuisarnermini ilanngussisarnerminut aamma ilanngaatiginnittarnerminut 

suleriaasii misissorpavut aammattaaq qanoq sivisutigisumik piusinnaanerannut aamma 

annikinnerpaamik naliliisarnermut aalajangersaasarnera. Tamatuma saniatigut suliffeqarfiup 

sanaartugaatiminut nalunaarsuiffia misissorparput aamma tigusillattaarluta ilanngunneqartutut 

nalunaarneqarsimasut naatsorsuusiornermi ilanngussanut sanilliussilluta misissorlutigik. Tamatuma 

saniatigut misissorparput nalikilliliinerit eqqortumik ingerlanneqarsimanersut, tassa 

naatsorsuusiornermi periuseq toqqarneqartoq malillugu.    

 

Taamatuttaaq tigusillattaarluta misissorpavut suliniutinut ingerlanneqartunut tunngatillugu 

akuerisaasumik aningaasaliissuteqartoqarsimanersoq, kiisalu atuinermi aningaasaliissutigineqartoq 

taanna qaangerneqarsimannginnersoq. 

 

Aqutsisut missingiinerat misissorparput, tassa suliniutit ingerlanneqartut sorliit aningaasartuutitut 

allanneqarlutik ilanngunneqassanersut kiisalu sorliit aallartinneqassanersut ukiumoortumik 

naatsorsuutit naammassineqannginneranni. Taakku saniatigut aqutsisut naliliinerannut piumasaqaatit 

misissorlutigit, tassa sanaartukkat nalillit nalikillilerneqassappata pisariaqartitsinermut tunngatillugu.  

 

Uagut aqutsisut naliliisimanerannut isumaqataavugut. 

 

2.2.2 Nioqqutissat uninngasuutit 

Nioqqutissat uninngasuutit 31. decembari 2016 killiffigalugu 75.094 t. koruuninik naleqarput, 31. 

december 2015 killiffigalugu 75.168  t. koruuninik naleqarlutik. 

 

Misissorparput nioqqutissat uninngasuutigineqartut nalilerneqarnerannut pisiarinerini akiviat 

naliliutaasarnersoq aamma nioqqutissat aatsaat toqqorsivinnut nalunaarneqartarnersut nioqqutissap 

tiguneqarsimanera atsiorlugu uppernarsarneqareeraangat. Suliffeqarfimmi namminermi suleriaatsit 

malillugit nioqqutissat toqqorsivimmiittut nalingisa appariarsimanerannut pasinarsisoqarpat, taava 

nalinik appartitsinissamut pisariaqartitsineq nalilersorneqassaaq piumasaqaataasutut atorneqartut 

misissornerisigut inaarutaasumik naatsorsuutini naliliinissaq sioqqullugu. Tamatuminnga misissuineq 

31. decembari 2016 killiffigalugu nioqqutissat uninngasuutit nalinginik appartitsinissamut 

pisariaqartitsilinngilaq, tamatumalu assigaa aqutsisup naliliinera pitsaanerpaaq tamanna siorna 10 mio. 

koruuninik annertussuseqarpoq.   

 

Aqutsisup nioqqutissat uninngasuutit nalinginik appartitsinissamut pisariaqartitsisoqarneranik 

nalilersuinera isumaqataavugullu suli appartitseqqinnissamut pisariaqartitsinermik 

pasinarsisoqarsimanngitsoq.  

 

2.2.3 Nioqquteqarnermi aamma sullissinermi pisassareriikkat 

Nioqquteqarnermi aamma sullissinermi pisassareriikkat misissorpavut, taakku 31. decembari 2016 

killiffigalugu 143.491 t. koruuninik annertussuseqarput, 31. decembari 2015-imi 181.530 t. 

koruuniullutik. Taakkuninnga 2016-imi 7,2 mio. koruunit akiligassalinnit annaasaqaatigisinnaasatut 

illuartinneqarput, 2015-imi 7,0 mio. koruuniullutik. Akiligassallit appariarnerannut pissutaanerpaasoq 

tassaavoq siorna suliffeqarfiup aningaasaqarnermut atortumut nutaamut ikaarsaariaqarnermut 

atatillugu unamminartunik naammattoorsisimanera. Innersuussutigaarput management letter (allakkat 

pisortamut ilisimatitsissutit) 7. november 2016-imeersuni oqaatigisarput, tassani ingerlaavartumik 

kukkunersiuinitsinnut atatillugu qularnaarlugu paasigatsigu suliffeqarfiup akileeqqusisarnerminut 

ileqqua 2016-ip ingerlanerani tamakkiisumik malinneqarsimanngitsoq, kiisalu suliffeqarfiup 2016-imi 

septembarip ingerlanerani akiligassanik akileeqqusilluni nukingisaarisarneq aallarteqqissimagaa, 

siunissamilu akiligassanik akileeqqusisarneq suliffeqarfiup suleriaasissai malillugit 

ingerlanneqalissasoq.  

 

Illuartitsisarnissamut tunngaviusuni toqqarneqarsimasuni ataavartitsineq atorneqarnersoq 

misissorparput, taamatuttaaq tigusillattaarluta misissuivugut akiligassallit aningaasanik 

akiligassaminnik akiliisarsimanersut ukiumoortumik naatsorsuutit naammassineqareernerisa 

kingornatigut. 

 

Misissuisimanerput tunngavigalugu ukiumoortumik naatsorsuutini nalinik missingiinernut atorneqartut 

isumaqatigaavut. 

 

2.2.4 Aningaasat tigoriaannaat 

Suliffeqarfik annikitsuinnarnik soqutaanngitsunik aningaasanik tigoriaannarnik peqarpoq 

suliffeqarfimmi kantiinamik ingerlatsinermut atatillugu. Tamanna pissutigalugu pisortaq 

isumaqatigiissuteqarfigivagut uagut kukkunersiuinitsinnut atatillugu ilisimatitseqqaarnata 

uninngasuutinik misissuisassanngitsugut. 

Ukiup ingerlanerani kukkunersiuinitsinnut atatillugu nakkutigisimavarput suliffeqarfiup 

ingerlaavartumik aningaaserivimmi uninngasuutinik naligiissaasarnera, kiisalu aamma allattukkanik 

inissikkuminaatsunik misissuisarneranut tunngatillugu. 

 

Aningaasanik tigoriaannarnik kukkunersiuinitsinnut atatillugu suliffeqarfiup aningaaserivimmut 

attaveqarfianut ingerlatsinermi takussutissanik pissarsiniarpugut. Tamatumunnga atatillugu 

qularnaarlugu paasivarput akuersissummik pigisaqartut arlaannaalluunniit kisimiilluni suliffeqarfiup 

pigisaanik tigusisinnaanngitsoq.  

 

2.2.5 Namminerisamik aningaasaatit 

Suliffeqarfiup namminerisamik aningaasaatai 31. decembari 2016 killiffigalugu 2.995.806 t. 

koruuninik amerlassuseqarput, 2015-imi 2.993.431 t. koruuniullutik. 

 

Namminerisamik aningaasaatit allannguutaat ilaatigut tassaapput ukiumi pineqartumi amigartoorutit 

ilaatigullu Landskarsimit tapiissutit tassaasut sanaartornermut tapiissutit 1.853 t. koruunit aamma 

ukiumi pineqartumi ilanngaaseereerluni aningaasaliissutit 24.019 t. koruunit. Landskarsimit tapiissutit 

Namminersorlutik Oqartussat 31, decembari 2016 killiffigalugu ukiumoortumik nalunaarutaannut 

naligiissinneqarput. 

 

Tigusillattaarluta misissuivugut sanaartornermut tapiissut aningaasaliissutitut tunniunneqartut 

tunngavigalugit atorneqarsimanersut. 

3. Paasissutissat allat 

3.1 Aqutsisut naatsorsuutinut uppernarsaanerat aamma ukiumoortumik 

naatsorsuutini kukkunerit iluarsineqarsimanngitsut 

 

Sammisat kukkunersioruminaatsut kukkunersiornerinut atatillugu aqutsisut uagutsinnut 

naatsorsuutinut uppernarsaammik tunniussipput 2016-imi ukiumoortumik naatsorsuutinut 

tunngatillugu. 

 

Tamatuma saniatigut aqutsisut uppernarsarpaat kukkunerit kukkunersiuinerup nalaani qularnaarlugit 

paasineqartut iluarsineqarsimannginnerat, taakku ataatsimoortillugit aamma ataasiakkaarlugit 

ukiumoortumik naatsorsuutinut tamarmiusumut pingaaruteqanngitsutut nalilerneqarmata:  

 

 Naatsorsuutitigut   Namminerisamik 

 angusat nalunaarsornerat Naliutit Akiitsut aningaasaatit 

 t.kr. t.kr. t.kr. t.kr.  _______ _______ _______ _______ 

Kukkunerit iluarsineqanngitsut 

Imm. 1.4.2-mi taaneqartoq (Pisiffigisartakkanut akiitsut) 0 1.927 1.927 0  _______ _______ _______ _______ 

Kukkunerit iluarsineqanngitsut akileraannginnermi 0 1.927 1.927 0 

Tamatuma akileraarutinut sunniutaa 0 0 0 0  _______ _______ _______ _______ 

Kukkunerit iluarsineqanngitsut akileraareernermi 0 1.927 1.927 0  _______ _______ _______ _______ 

 

Namminerisamik aningaasaatinut ataatsimoortumik 

sunniutaasoq ilanngullugu angusanut sunniutaasoq    0  _______ 

 

Kisitsisit pingaarnerit ukiumoortumik 

naatsorsuutit kukkunersiorneqartut  

tunngavigalugit (23.496) 4.692.901 1.697.095 2.995.806  _______ _______ _______ _______ 

 

Kisitsisit pingaarnerit kukkunerit  

ilanngunnerat piumasaqaataatillugu  (23.496) 4.694.828 1.699.022 0  _______ _______ _______ _______ 

3.2 Siunnersuinerit aamma ikiuulluni sullissinerit  

Kukkunersiuisut oqaaseqaataat ulloq 15. marsi 2016 suliarereerlugu tunniunnerata kingornatigut 

suliffeqarfimmut suliassat suliarisimasavut makkuupput: 

 

 Agguaassinermut naatsorsuutit kukkunersiornerat. 

 Naatsorsuutinut tunngatillugu ikiuinerit assigiinngitsut.  

 Gennemgang af kontrakter og lønsedler for alle medarbejdere, maj måned 2016. 

 Sulisut tamarmik atorfinitsinneqarnerminni isumaqatigiissutinik aamma akissarsiaasa 

allagartaannik misissuinerit, maaji 2016. 

 

3.3 Pissutsit sillimmasiissuteqarnermut tunngasut 

Suliffeqarfiup Namminersorlutik Oqartussat sillimmasiinermut pilersaarutaanut ilaavoq. 

 

4. Kukkunersiuineq ingerlanneqarsimasoq pillugu inerniliineq 

Ukiumoortumik naatsorsuutit taamatut isikkoqartut aqutsisut akuerippassuk, taava uagut 

nangaanertaqanngitsumik imaluunniit saniatigut paasissutissiinertaqanngitsumik kukkunersiuisutut 

uppernarsaalluta atsiussaagut. 

 

 

5. Kukkunersiuinerup siunertaa annertussusialu kiisalu akisussaaffiit 

agguarneqarnerat  

Uagut akuersilluta oqaaseqaatitsinni 9. marsi 2015-imeersumi kukkunersiuinerup siunertaa, 

annertussusia aamma suliarineqarnera, kukkunersiuisup nalunaarutaa aammattaaq aqutsisut  

kukkunersiuisullu akornanni akisussaaffiit agguarneqarnerisa suunerat nassuiaassutigineqarpoq. Uagut 

tassunga innersuussivugut. 

6. Uppernarsaaneq 

Inatsisit tunngavigalugit uagut uppernarsaasussaavugut arlaannut attuumassuteqannginnermik 

piumasaqaatit inatsisini ilaasut eqquutsissimallutigit, kukkunersiuinittalu nalaani paasissutissat 

suulluunniit piumasarisimasavut pissarsiarisimallutigit. 

 

 

Nuuk, ulloq 22. marsi 2017 

 

Deloitte 
Statsautoriseret Revisionspartnerselskab 

Kukkunersiuisut Piginneqatigiiffiat naalagaaffimmit akuerisaasut 

 

 

Peter A. Wistoft  

statsautoriseret revisor 

kukkunersiuisoq naalagaaffimmit akuerisaasoq 

 

 

 

Saqqummiunneqarpoq ulloq 15. marsi 2017-imi ataatsimiinnermi. 

 

Akuersissutigineqarpoq 

 

  

Jørn Skov Nielsen Michael Pedersen 

Naalakkersuisoqarfimmi pisortaaneq Nukissiorfinni pisortaaneq 

 

 

 

  

 




